
Albisteak kontatzen

Aurkezpena

Sekuentzia hau taldean egitekoa da. Taldea bitan banatu eta albiste bana entzungo duzue, ulertu eta
gero elkarri kontatzeko. Talde bakoitzak ariketa hauek egingo ditu:

» Albistegiko hiztegia landu.
» Puntu nagusiei buruzko galderei erantzun, gero kontaketan horretaz baliatzeko.
» Albistea kontatu beste taldeko bati eta entzun besteak kontatutakoa.

» Elkarri egin galderak entzundako albistea ondo ulertu duzuen frogatzeko.

A taldea

Audioko hitzak ulertzen-A1 ) euskadi
¥ %) irratia

Entzun albiste hau. Ondoren, entzundako zenbait hitz dituzu; lotu azpimarratutako hitzak sinonimoekin.

atzo bere gorpua azaldu zen p-pagatu
auzi honek beti sortu izan du eztabaida jokaera
erreskatea ordaindu dute egotzi
gobernu batzuek lehen ministroaren jarrera izan dute i

atxilotu

gobernu batzuei leporatu izan zaie

Entzungaia:
2189524 dokumentua Ikasbilen

Albistea laburtu-A2

Entzundako albistea kontatu behar duzunez, prestatu aurretik zer esan behar duzun. Horretarako,
erantzun puntu hauei. Nahi baduzu, entzun berriro albistea.

Zein da notizia? (Audioaren hasieran, sarreran,
daukazu)

Zer gertatu da bahitutakoekin?

Zer esan du Kanadako lehen ministroak?

Zer gertatu zen Somalian?

Zein da auzia, zein da eztabaida?

Albistea kontatu eta galderei erantzun-A3

Kontatu entzundako albistea beste taldeko bati, eta entzun beraiena. Ondoren, egin ulermeneko galderak
elkarri, entzun duzuena ondo ulertu duzuela frogatzeko. Zuek beheko galdera horiek egin behar dizkiezue;
aurretik, jakina, zuek erantzun behar dituzue.

Egia Gezurra

Erreskatea garestia zelako, ez zuen Kanadako gobernuak ordaindu D D
erreskatea.

Erreskatea ordaintzeak talde terroristak indartzeko balio duela uste du
Kanadako lehen ministroak.

Somalian, marinelak bahitu zituztenean, gobernu gehienek ordaindu

Kanadako gobernuari leporatu diote gauza bat esan eta bestea egitea. D
egin zuten erreskatea. D

Aurkezpena

Sekuentzia hau taldean egitekoa da. Taldea bitan banatu eta albiste bana entzungo duzue, ulertu eta
gero elkarri kontatzeko. Talde bakoitzak ariketa hauek egingo ditu:

» Albistegiko hiztegia landu.

» Puntu nagusiei buruzko galderei erantzun, gero kontaketan horretaz baliatzeko.

» Albistea kontatu beste taldeko bati eta entzun besteak kontatutakoa.

» Elkarri egin galderak entzundako albistea ondo ulertu duzuen frogatzeko.

Audioko hitzak ulertzen-B1

Entzun albiste hau. Ondoren, entzundako zenbait hitz dituzu;
hitzak sinonimoekin.

Poltsikoak arakatu eta saltxitxa pakete bat

Zigortu zuten janari ebatsi zuelako

Gorenaren epaia pozgarria da
Zergatik zigortu duten jakin denean
Ezin da pertsona bat epaitu janaria lapurtzeagatik

Kartzela ezarri zioten eskaleari

Entzungaia:
2189514 dokumentua Ikasbilen

*\ euskadi
¥ '/> irratia

lotu azpimarratutako

aztertu

kondenatu

juzgatu

sententzia

Albistea laburtu-B2

Entzundako albistea kontatu behar duzunez, prestatu aurretik zer esan behar duzun. Horretarako,
erantzun puntu hauei. Nahi baduzu, entzun berriro albistea.

Zein da notizia, labur esanda? (Audioaren
hasieran, sarreran, daukazu)

Zer delitu egin zuen eskaleak?

Zer zigor jarri zioten?

Zer eskatu zuen fiskalak?

Zer esan du Epaitegi Gorenak?

Albistea kontatu eta galderei erantzun-B3

Kontatu entzundako albistea beste taldeko bati, eta entzun beraiena. Ondoren, egin ulermeneko galderak
elkarri, entzun duzuena ondo ulertu duzuela frogatzeko. Zuek beheko galdera horiek egin behar dizkiezue;
aurretik, jakina, zuek erantzun behar dituzue.
Egia Gezurra
Eskale bat aske utzi dute Italiako herri batean.
Dirua lapurtzeagatik atxilotu zuten.

Fiskalak kondena kentzeko eskatu zuen.

Gorenak esan du ezin dela pertsona bat kondenatu janaria
lapurtzeagatik.

Kontsumitzaileen elkarteak adierazi du lapurreta gutxi ari direla
gertatzen azken egunetan.

Erantzunak
A taldea

Audioko hitzak ulertzen-Al

atzo bere gorpua azaldu zen p-pagatu

auzi honek beti sortu izan du eztabaida jokaera

erreskatea ordaindu dute
gobernu batzuek lehen ministroaren jarrera izan dut
hiru pertsona bahitu zituen

gobernu batzuei leporatu izan zaie

Albistea kontatu eta galderei erantzun-A3

Egia Gezurra

Erreskatea garestia zelako, ez zuen Kanadako gobernuak Y-
ordaindu erreskatea.

Erreskatea ordaintzeak talde terroristak indartzeko balio duela
uste du Kanadako lehen ministroak.

Kanadako gobernuari leporatu diote gauza bat esan eta bestea ‘
egitea.
y
Somalian, marinelak bahitu zituztenean, gobernu gehienek ‘
ordaindu egin zuten erreskatea.

Erantzunak

B taldea
Audioko hitzak ulertzen-B1

Poltsikoak arakatu eta saltxitxa pakete bat p-aztertu

Zigortu zuten janari ebatsi zuelako

Gorenaren epaia pozgarria da
Zergatik zigortu duten jakin denean
Ezin da pertsona bat epaitu janaria lapurtzeagatik

Kartzela ezarri zioten eskaleari

Albistea kontatu eta galderei erantzun-B3

Egia Gezurra
Eskale bat aske utzi dute Italiako herri batean. ‘
Dirua lapurtzeagatik atxilotu zuten.
Fiskalak kondena kentzeko eskatu zuen.

Gorenak esan du ezin dela pertsona bat kondenatu janaria ‘
lapurtzeagatik.

Kontsumitzaileen elkarteak adierazi du lapurreta gutxi ari
direla gertatzen azken egunetan.

Transkripzioa

Audioko hitzak ulertzen-Al

SARRERA. Nazioarteko kontuetan, Kanadara joan behar dugu. Bertako gobernuak adierazi du ez duela inoiz
erreskaterik ordainduko, talde armatuek bahitutako pertsonak askatzeko. Hori esan du Filipinetan bahitutako kanadar bat
hil ondoren, erreskatea ez ordaintzeagatik. Juanjo San Miguel.

JUANJO SAN MIGUEL. Filipinetan, Abu Sayyaf talde islamiarrak 3 pertsona bahitu zituen iazko irailean bertan
oporrak pasatzen ari zirela; bi kanadarrak ziren. Apirilean, horietako bat, John Ridsdel, taldeak zabaldutako bideo
batean azaldu zen eta 6 milioi dolarreko erreskatea eskatu zion Kanadako gobernuari bere askatasunaren truke. Atzo
bere gorpua azaldu zen, burua moztuta.

Justin Trudeau Kanadako lehen ministroak adierazi du ez duela sekula erreskaterik ordainduko eta mezu garbia
zabaldu nahi duela auzi hau dela-eta: erreskate horiek erakunde terroristak finantzatzeko balio dutelako eta, ondorioz,
arriskuan jartzen dutelako munduan zehar bizi, lan egin edo turista gisa dabiltzan milioika kanadarren bizitza.

Auzi honek beti sortu izan du eztabaida gobernuen artean: batzuek talde armatuekin negoziatu dutelako eta
erreskateak ordaindu; beste batzuek, berriz, Trudeau lehen ministroaren jarrera izan dute beti. Hala ere, gobernu batzuei
leporatu izan zaie publikoan gauza bat adierazi eta beste bat egitea: negoziatzen ari direla ukatzea, alegia, eta ondoren
bahitzaileekin, zeharka besterik ez bada, negoziatzea. Somaliako kosta aurrean bahitutako ontzien kasuan sortu zen
polemika handiena: gobernu gehienek negoziatu egin zutelako bahitutako marinel eta arrantzaleak askatzeko.

Adituek diote erreskateak ordaintzeak arazoa handitu egiten duela eta ez duela ezer konpontzen; gobernuek, aldiz,
gizarteari erantzun behar diotela eta gehiengoak bahitutakoa etxera bizirik itzultzea nahi duela.

(Gaiarekin lotutako espresioak daude lodituta testuan)

Albistea laburtu-A2

SARRERA. Nazioarteko kontuetan, Italian Auzitegi Gorenak zigorrik gabe aske utzi du janaria ebasteagatik zigortutako
eskale bat. Zergatik zigortu duten jakin denean, harridura eta haserrea nagusitu dira, 6 urteko kartzela-zigorra ezarri
diotelako. Juanjo San Miguel.
JUANJO SAN MIGUEL. Roman Ostriakov kalean bizi da, ahal duen lekuan egiten du lo eta ahal duena jaten du. Orain
dela hilabete batzuk Genova hiriko supermerkatu bateko zaindariak atxilotu egin zuen bezero batek esan ziolako
Ostriakovek poltsikoan zerbait sartu zuela. Poltsikoak arakatu eta saltxitxa-pakete bat eta gazta-zati bat atera zituen;
guztira, 4 euro eta 9 zentimo balio duen janaria. Genovako tribunalak 6 urteko kartzela-zigorra ezarri zion eskale honi.
Auzia Gorenera iritsi da, Genovako fiskalak zigorra arintzeko eskatu zuelako, ez zigorra kentzeko. Auzitegi Gorenaren
epaiak gizon hau aske uzteaz gain, nabarmen utzi du beste tribunalen jokaera onartezina izan dela. Gorenak dio ezin dela
pertsona bat epaitu jateko zerbait harrapatu duelako, bere oinarri-oinarrizko beharrak asetzeko egin duelako. Gorenak dio
gosea kentzeko lapurreta txiki bat ezin dela goi-mailako delinkuenteen parean jarri eta horrelako zigorrak ezarri. Eta
Gorenak dio delitua kasu honetan ez duela lapurrak egiten, estatuak baizik, inongo babesik gabe uzten dituelako ahulenak
eta horrelakoak egitera behartzen dituelako.

Italiako kontsumitzaileen elkarteak adierazi du Gorenaren sententzia pozgarria dela, eta aitortu du azken urteetan
krisiaren ondorioz asko ugaritu direla Italian horrelako lapurretak, jende askok arazo handiak dituelako hilabete-amaierara
iristeko.

(Gaiarekin lotutuako espresioak daude lodituta)

